
  
 
 

ᐱᓇᓱᐊᕋᑦᓴᖅ 
 
ᑲᑎᕕᒃ ᓄᓇᓕᓕᒫᑦ ᑲᕙᒪᖓ (ᑫᐋᔩ), ᐊᒥᓱᐃᓂᒃ ᑲᒪᒋᔭᖃᕐᓱᓂ ᓄᓇᓕᓐᓄᑦ ᑎᒥᐅᒍᑎᖃᕐᐳᖅ ᐊᐅᓚᑦᓯᕕᖃᕐᓱᓂ ᑯᐯᑉ 
ᓄᓇᖓᓂ 55 ᖁᓛᓂ ᑕᕐᕋᒥ, ᑫᐋᔩ ᕿᓂᓕᕐᑐᖅ ᐱᓇᓱᑦᑎᓴᒥᒃ ᐱᔪᑦᓴᐅᔮᑦᓯᐊᑐᒥᒃ ᐊᒻᒪᓗ ᕿᑦᑌᖓᔪᒥᒃ ᑫᐋᔩᒃᑯᑦ 
ᐱᓇᓱᑦᑎᖏᓐᓄᑦ ᐃᓕᒍᒪᔪᒥᒃ ᐃᒣᑦᑐᓂᒃ ᐱᓇᓱᐊᕐᓗᓂ: 
 

ᑲᒪᔨᒻᒪᕆ, ᐱᓇᓱᑦᑎᓕᕆᕕᒻᒥ 
(ᒪᕐᕉᓂ (2) ᐊᕐᕌᒎᓐᓂ ᑭᒡᒐᑐᕐᓂᒧᑦ ᐊᖏᖃᑎᖃᕈᑎᑎᒍᑦ ᐃᓕᒪᓚᖓᔪᖅ  

ᑭᖑᓂᖓᓂ ᓄᑕᐅᓪᓕᑎᕐᑕᐅᒍᓐᓇᓛᕐᓱᓂ) 
 

ᐊᖓᔪᕐᖄᖃᕐᓗᓂ ᐃᓘᓐᓀᓄᑦ ᑲᒪᔨᒻᒪᕆᒻᒥᒃ, ᑲᒪᔨᒻᒪᕆᖓ, ᐱᓇᓱᑦᑎᓕᕆᕕᐅᑉ ᑲᒪᒋᔭᖃᓲᖅ ᐸᕐᓀᓂᓂᕐᓂᒃ, 
ᐃᓕᓐᓇᖓᑎᑦᓯᓂᕐᓂᒃ, ᑲᔪᓯᑎᑦᓯᓂᕐᓂᒃ ᐊᒻᒪᓗ ᐊᐅᓚᑦᓯᓂᕐᓂᒃ ᐃᓘᓐᓀᓂᒃ ᑲᔪᓯᑎᒋᐊᓕᒥᓂᒃ ᐊᒻᒪᓗ 
ᐱᓇᓱᐊᕐᑕᐅᒋᐊᓕᓕᒫᓂᒃ ᐱᓇᓱᑦᑎᓕᕆᕕᐅᑉ, ᐃᓚᐅᑎᓪᓗᒍ ᐱᓇᓱᐊᖃᑎᒌᓐᓂᓕᕆᓂᖅ. ᑲᒪᔨᒻᒪᕆ ᑲᒪᒋᔭᖃᓲᖅ 
ᓄᐃᑎᕆᓂᕐᓂᒃ, ᐃᖏᕋᓯᑎᑦᓯᓂᕐᓂᒃ ᐊᒻᒪᓗ ᑭᖑᓂᖏᒍᑦ ᖃᐅᔨᒋᐊᕐᓂᓂᒃ ᐊᕐᕌᒍᑕᒫᑦ ᑐᕌᒐᕐᓂᒃ ᐊᒻᒪᓗ ᑭᒡᒐᑐᕈᑏᑦ 
ᑲᔪᓯᑎᑕᐅᓂᖏᓐᓂᒃ ᒪᓂᔭᐅᓯᒪᔪᑦ ᐱᓇᓱᑦᑎᓕᕆᕕᒻᒧᑦ. ᐅᑯᓂᖓᓗᐊᖕᖑᐊᖅ, ᑲᒪᔨᒻᒪᕆ ᐱᓇᓱᐊᕆᐊᓕᒃ; 
 
ᑲᒪᒋᒋᐊᓕᖏᑦ 

• ᐸᕐᓀᓂᕙᓪᓗᓂ, ᐃᓕᓐᓇᑎᕆᕙᓪᓗᓂ ᐊᒻᒪᓗ ᐊᐅᓚᑦᓯᕙᓪᓗᓂ ᐱᓇᓱᐊᕋᑦᓴᓂᒃ ᐃᓗᐊᓃᑦᓱᑎᒃ 
ᐱᓇᓱᑦᑎᓕᕆᕕᐅᑉ ᐊᒻᒪᓗ ᐊᐅᓚᑦᓯᔨᐅᓗᓂ ᐃᑉᐱᒍᓱᑦᑎᐅᓗᓂᓗ ᐱᓇᓱᐊᕐᑕᖏᓐᓂᒃ ᐱᓇᓱᕝᕕᓕᕆᕕᒻᒥ 
ᐱᓇᓱᐊᖃᑎᒌᑦ; 

• ᓄᐃᑎᕆᕙᓪᓗᓂ, ᐊᐅᓚᑦᓯᕙᓪᓗᓂ ᐊᒻᒪᓗ ᑭᖑᓂᖓᒍᑦ ᖃᐅᔨᒋᐊᕐᐸᓗᓂ ᐱᓇᓱᑦᑎᓕᕆᕕᐅᑉ 
ᑮᓇᐅᔭᖃᕐᑎᑕᐅᒍᑎᑦᓴᖏᓐᓂᒃ, ᐃᓚᐅᑎᓪᓗᒋᑦ ᐸᑦᔭᓂᒃ ᐊᑐᐃᓐᓇᕈᕐᑎᕆᓃᑦ ᐊᒻᒪᓗ ᕿᒥᕐᕈᓃᑦ; 

• ᓱᕐᖁᐃᓯᒪᑦᓯᐊᐸᓪᓗᓂ ᑫᐋᔩᑉ ᒪᓕᓐᓂᖏᓐᓂᒃ ᐃᓘᓐᓀᓂᒃ ᐱᖁᔭᕐᓂᒃ, ᒪᓕᒐᕐᓂᒃ, ᒪᓕᒑᐱᓐᓂᒃ ᐊᒻᒪᓗ 
ᑲᔪᓯᑎᒐᕐᓂᒃ ᐱᓇᓱᑦᑎᓕᕆᕕᒻᒥ ᐱᓇᓱᐊᕐᑕᐅᒋᐊᓕᓐᓂᒃ; 

• ᓴᐳᑦᔨᕙᓪᓗᓂ ᐱᓇᓱᕝᕕᐅᑉ ᑲᒪᔨᒻᒪᕆᖏᓐᓂᒃ ᑕᓯᐅᕐᓯᓯᒪᓗᒋᑦ ᐱᓇᓱᑦᑎᓕᕆᕕᒻᒦᑐᑦ ᐊᒻᒪᓗ 
ᐱᓇᓱᐊᖃᑎᒌᓐᓂᓂ ᐃᓱᐃᓪᓕᖓᔪᑦ ᐆᑦᑑᑎᒋᓗᒋᑦ ᑐᑭᓯᓇᕐᑎᓯᓂᖅ ᐊᒻᒪᓗ ᐊᑑᑎᔭᐅᑎᑦᓯᓂᖅ ᐱᓇᓱᐊᖃᑎᒌᑦ 
ᐊᖏᖃᑎᒌᒍᑎᖏᓐᓂᒃ, ᐱᓇᓱᐊᕐᓱᑎᒃ ᐃᓱᕐᕆᐅᑎᖏᓐᓂᒃ, ᐱᖁᔭᕐᓂᒃ, ᒪᓕᒑᐱᓐᓂᒃ ᐊᒪᓗ ᐊᑑᑎᑎᒐᕐᓂᒃ; 

• ᕿᒥᕐᕈᐸᓪᓗᓂ ᐱᓇᓱᑦᑎᑖᕆᔭᐅᑲᐱᒋᐊᖃᓕᕐᑐᓂᒃ ᐊᒻᒪᓗ ᐋᕐᕿᓯᒪᐅᑎᑦᓴᓂᒃ ᐊᒻᒪᓗ ᐃᑉᐱᒍᓱᓪᓗᓂ 
ᐱᓇᓱᑦᑎᓴᕐᓯᐅᓂᕐᓂᒃ ᐊᒻᒪᓗ ᐱᓇᓱᒐᕐᒧᑦ  ᐃᓕᒐᓱᐊᕐᑐᑦ ᓇᓪᓕᑳᕐᑕᐅᓂᖏᓐᓂᒃ; 

• ᕿᒥᕐᕈᐸᓪᓗᓂ ᐃᓘᓐᓀᓂᒃ ᐊᐅᓚᑦᓯᓂᕐᒥ ᐱᕙᓪᓕᖁᑎᑦᓴᓂᒃ ᐃᓚᐅᑎᓪᓗᒍ ᐱᓇᓱᐊᖃᑎᒌᑦ ᐃᒻᒪᖃᐅᑎᖏᓐᓄᑦ 
ᐸᕐᓀᒍᑎᓂᒃ, ᓇᓗᓀᕐᑐᓯᒪᔪᓂᒃ ᐃᑦᑑᓂᐅᑎᑦᓴᓂᒃ ᐊᒻᒪᓗ ᐱᓇᓱᐊᖃᑎᒌᑦ RRSP-ᖏᓐᓂᒃ; 

• ᐃᑉᐱᒍᓱᑦᑎᐅᓗᓂ ᐊᐅᓚᑕᐅᓂᖏᓐᓂᒃ ᐱᕙᓪᓕᖁᑎᑦᓴᓄᑦ ᐸᕐᓀᒍᑏᑦ ᐃᓚᐅᑎᓪᓗᒋᑦ ᐱᓇᓱᐊᖃᑎᒌᑦ 
ᐃᒻᒪᖃᐅᑎᖃᕈᑎᖏᑦ, ᓇᓗᓀᕐᑐᓯᒪᔪᑦ ᑐᓂᕐᕈᑏᑦ ᐃᓕᐅᕐᖃᒐᖏᑦ ᐃᑦᑑᓂᐅᑎᑦᓴᓄᑦ ᐊᒻᒪᓗ ᐱᓇᓱᐊᖃᑎᒌᑦ 
RRSP-ᖏᓐᓄᑦ; 

• ᐊᐅᓚᑦᓯᔨᐅᓗᓂ ᐊᒻᒪᓗ ᓄᑕᐅᓪᓕᑎᕆᔨᐅᓗᓂ ᐃᓘᓐᓈᒍᑦ ᐃᓗᓯᕐᓱᓂᕐᓄᑦ ᐊᒻᒪᓗ ᐊᑦᑕᓀᑦᑐᒦᑦᑎᓯᓂᕐᓄᑦ 
ᐸᕐᓀᒍᑎᓂᒃ, ᐃᒣᓕᖓᒋᐊᓖᓚᔨᐅᓗᓂ ᐊᒻᒪᓗ ᓱᕐᖁᐃᓯᔨᐅᓗᓂ ᓈᒻᒪᑐᓂᒃ ᐋᕐᕿᓯᒪᑎᑦᓯᐅᑎᐅᓚᖓᔪᓂᒃ, 
ᐃᓚᐅᑎᓪᓗᒋᑦ ᑲᔪᓯᑎᑕᐅᓂᖏᑦ ᐋᕐᕿᓱᕐᑕᐅᒋᐊᖃᕐᓱᑎᒃ ᐃᓗᒃᑰᑎᕐᑐᑦ ᐅᑎᕐᑕᐅᒍᑎᑖᕈᒪᐅᑎᖏᑦ; 

• ᓄᐃᑎᕆᔨᐅᓗᓂ, ᓄᑕᐅᓪᓕᑎᕆᔨᐅᓗᓂ ᐊᒻᒪᓗ ᐃᖏᕐᕋᓯᑎᑦᓯᔨᐅᓗᓂ ᐱᓇᓱᑦᑎᓄᐊᖓᔪᓂᒃ ᒪᓕᒐᕐᓂᒃ 
ᐊᒻᒪᓗ ᐊᑑᑎᑎᒐᐅᒋᐊᓕᓐᓂᒃ; 

• ᐃᑉᐱᒍᓱᑦᑎᐅᓗᓂ ᐊᑑᑎᑎᑕᐅᑦᓯᐊᒪᖔᑕ ᐱᓇᓱᑦᑏᑦ ᐱᓇᓱᒐᕐᒥᓂᒃ ᐱᑦᓯᐊᒪᖔᑕ ᖃᐅᔨᓴᕐᑕᐅᓂᖏᓐᓂᒃ; 
• ᓯᕗᓕᕐᑎᐅᓗᓂ ᐱᓇᓱᐊᖃᑎᒌᑦᑏᑦ ᑲᑎᒪᔨᖏᑦᑕ ᑲᑎᒪᓂᖏᓐᓂᒃ ᐊᒻᒪᓗ ᐱᓇᓱᐊᖃᑎᒌᑦ ᐊᖏᖃᑎᒌᒍᑎᖏᑦᑕ 
ᐊᖏᖃᑎᒌᒐᓱᐊᕈᑕᐅᓂᖏᓐᓂᒃ ᐊᒻᒪᓗ ᓄᑕᐅᓪᓕᑎᕐᐸᓗᒋᑦ ᐱᓇᓱᐊᕐᓱᑎᒃ ᐃᓱᕐᕆᐅᑎᑦᓴᖏᑦ ᐃᓕᖓᔪᑦ 
ᐊᐅᓚᑦᓯᕕᒻᒥ ᐱᓇᓱᑦᑎᓄᑦ, ᒋᐊᖃᓕᕈᖁᓂ; 

• ᖃᐅᔨᒐᓱᐊᕐᐸᓗᓂ ᑲᔪᓯᑎᑕᐅᓂᖏᓐᓂᒃ ᐃᓕᓐᓂᐊᑎᑦᓯᓃᑦ ᐊᒻᒪᓗ ᓱᕐᖁᐃᓯᒪᑦᓯᐊᖏᓐᓇᓗᓂ ᐊᑐᕐᑎᑕᐅᓂᖓᓂᒃ 
ᐱᖁᔭᖅ 90-ᐅᑉ; 

• ᓄᐃᑎᕆᒋᐊᕐᐸᐊᓗᓂ ᐱᓇᓱᕝᕕᐅᑉ ᐃᓗᐊᓂ ᑐᓴᐅᒪᐅᑎᖃᑎᒌᑦᓯᐊᓂᖏᓐᓂᒃ ᐱᓇᓱᑦᑎᓄᑦ ᐃᑲᔪᕐᑕᐅᓗᓂ 
ᑐᓴᐅᒪᐅᑎᓕᕆᕕᒻᒥ. 
 

ᐱᔪᓐᓇᕆᐊᓕᖏᑦ ᐊᒻᒪᓗ ᐱᓯᒪᒋᐊᓕᖏᑦ 
• ᐃᓕᓴᕐᕕᔪᐊᒥ ᐊᓂᒍᐃᓯᒪᓗᓂ ᐱᓇᓱᑦᑎᓕᕆᓂᕐᒧᐊᖓᔪᓂᒃ ᐃᓕᓴᕐᓂᒥᒃ, ᐱᓇᓱᐊᖃᑎᒌᓐᓂᓕᕆᓂᕐᓂᒃ 
ᐅᕝᕙᓘᓐᓃᑦ ᐊᑦᔨᒐᓛᖏᓐᓂᒃ, ᓱᖏᐅᓐᓂᖃᕋᓂ ᐱᓇᓱᐊᕐᓯᒪᓗᓂ ᑌᒣᑦᑐᓂᒃ ᐃᓱᒪᒋᔭᐅᓚᖓᔪᖅ 
ᑎᒍᒐᑦᓴᐅᒋᐊᖓ; 

• ᐃᓚᐅᒍᑎᖃᕈᓂ ᐱᓇᓱᑦᑎᒪᕇᑦ ᑲᑐᑦᔭᖃᑎᒌᓐᓂᖓᓄᑦ ᐅᕝᕙᓘᓐᓃᑦ ᑎᒥᒧᑦ ᐱᓇᓱᑦᑎᓕᕆᓂᕐᒧᐊᖓᔪᒧᑦ 
(CHRP, CHRA ᐅᕝᕙᓘᓐᓃᑦ CRIA) ᐃᓱᒪᒋᔭᐅᓚᖓᔪᖅ ᐱᓪᓗᖁᑎᖃᕆᐊᖓ; 

• ᐃᑭᓐᓂᐸᐅᑎᓪᓗᒋᑦ ᐊᕐᕌᒍᓂ ᑕᓪᓕᒪᐅᔪᕐᑐᓂ (10) ᑌᒣᑦᑐᓭᓐᓇᑲᓵᓂᒃ ᐱᓇᓱᐊᕐᓯᒪᓗᓂ ᐃᓚᖃᕐᑎᓗᒋᑦ 
ᑕᓪᓕᒪᓂᓪᓘᓃᑦ (5) ᐊᕐᕌᒍᓂ ᐊᐅᓚᑦᓯᔨᐅᓯᒪᓗᓂ, ᐊᒻᒪᓗ ᐊᑑᑎᓯᒪᓪᓚᕆᓪᓗᓂ ᑲᑐᑦᔭᖃᑎᒌᓐᓂᑕᓕᒻᒥ 
ᐱᓇᓱᐊᕐᓯᒪᓗᓂ; 

• ᐱᓇᓱᐊᕐᓯᒪᒍᓂ ᓄᓇᓕᓐᓂ ᐅᕝᕙᓘᓐᓃᑦ ᐃᓄᓐᓂᒃ ᑭᒡᒐᑐᕐᕕᒥ ᑎᒥᒥ ᐃᓱᒪᒋᔭᐅᓚᖓᔪᖅ ᐱᓪᓗᖁᑎᖃᕆᐊᖓ; 



• ᑕᑯᑦᓴᐅᑎᑦᓯᓗᓂ ᓱᖏᐅᓐᓂᖃᕐᓂᒥᓂᒃ ᐱᓇᓱᑦᑎᓂᒃ ᐱᓇᓱᐊᖃᑎᖃᓕᓂᐅᓂᕐᒥᓂᒃ; 
• grÌDtoEA8Nyx3li x7ml wk8îA8Nyx3li; 
• ᓱᕐᖁᐃᑕᐅᒍᑎᖃᕐᓗᓂ ᓯᕗᓕᕐᑎᓯᐊᒍᒍᓐᓇᕆᐊᖓ ᐊᒻᒪᓗ ᑐᑭᑖᑦᓯᐊᕈᓐᓇᕆᐊᖓ ᐊᒻᒪᓗ 
ᐃᓕᓐᓇᖓᑎᑦᓯᓯᑎᐅᒋᐊᖓ ᐊᒻᒪᓗ ᐃᑉᐱᒋᔭᐅᒋᐊᓕᓐᓂᒃ ᐃᑉᐱᒍᓱᑦᓯᐊᕈᓐᓇᕆᐊᖓ; 

• ᐊᓪᓚᒍᓐᓇᓯᐊᕐᓗᓂ ᐊᒻᒪᓗ ᐅᖄᒍᓐᓇᓯᐊᕐᓗᓂ ᐊᒻᒪᓗ ᐅᖃᐅᓯᑎᒍᑦ ᐊᓪᓚᓂᑎᒍᓪᓗ ᑐᑭᓯᒪᓂᖃᑦᓯᐊᓗᓂ 
ᐱᓇᓱᐊᕈᑎᖃᕈᓐᓇᓗᒋᒃ ᒪᕐᕈᐃᖏᓐᓂᒃ ᐅᑯᐊ ᐅᖃᐅᓰᑦ: ᖃᓪᓗᓈᕐᑎᑐᑦ, ᐅᐃᒍᐃᑎᑐᑦ ᐅᕝᕙᓘᓐᓃᑦ ᐃᓄᑦᑎᑐᑦ; 

• ᐊᑑᑎᓯᒪᒍᓂ ᐃᓗᒡᒍᓯᖃᖃᑎᒌᖕᖏᑐᓄᑦ ᐱᓇᓱᐊᕐᕕᒥ ᐱᓇᓱᐊᕐᓯᒪᑦᓱᓂ ᐱᓪᓗᖁᑎᖃᕆᐊᖓ 
ᐃᓱᒪᒋᔭᐅᓚᖓᔪᖅ (ᐱᓗᐊᕐᑐᒥᒃ ᓄᓇᖃᕐᖄᑐᕕᓃᑦ ᓄᓇᓕᖏᓐᓂ); 

• ᓄᓇᕕᒻᒥ ᐊᒻᒪᓗ ᓯᓚᑖᓂ ᐊᕐᕕᑕᕈᓐᓇᓯᐊᕐᓗᓂ; 
• ᖃᐅᔨᒪᓗᓂ ᖃᕆᑕᐅᔭᑎᒍᑦ ᐱᓇᓱᐊᕈᑎᓂᒃ Microsoft Office Suite. 
 

ᓇᓃᓐᓂᖓ:   ᑰᑦᔪᐊᖅ, ᑯᐯᒃ. 
ᑮᓇᐅᑦᔭᓵᖏᑦ:   ᐃᑭᓐᓂᐹᑦ $100,735 ᐊᕐᕌᒍᑕᒫᑦ – ᐅᓄᕐᓂᐹᑦ $138,511 ᐊᕐᕌᒍᑕᒫᑦ. 
ᐊᓯᖏᑦ ᐱᓪᓗᖁᑏᑦ: ᓂᐅᕕᐊᑦᓭᑦ ᐊᑭᑐᓂᖏᓐᓄᑦ ᐃᑲᔪᕐᑕᐅᒍᑏᑦ: ᐃᑭᓐᓂᐹᑦ $8,500 ᐊᕐᕌᒍᒥ; 

ᓂᕿᓯᐅᑎᑦᓭᑦ: ᐃᑭᓐᓂᐹᑦ $3,707 ᐊᕐᕌᒍᒥ 

 ᐃᑦᑑᓂᐅᑎᑦᓭᑦ 
ᐱᓇᓱᐊᖃᑎᒌᑦ ᐃᒻᒪᖃᐅᑎᖏᑦ; 
ᕿᑲᕈᓐᓇᕕᖏᑦ: 30 ᐅᓪᓗᐃᑦ ᐊᕐᕌᒍᑕᒫᑦ; 
ᐱᖁᔭᑎᒍᑦ ᕿᑲᕐᓀᑦ: 19 ᐅᓪᓗᐃᑦ, ᐃᓚᐅᑎᓪᓗᒋᑦ 10 ᐅᓪᓗᐃᑦ ᖁᕕᐊᓱᕝᕕᒥ 

 
ᐱᓇᓱᒐᖅ ᐅᒃᑯᐃᖔᖏᓐᓇᓚᖓᔪᖅ ᐃᓐᓄᖏᓐᓂᓕᒫᖓᓂ 
 
ᐱᓇᓱᓕᓂᓯᓐᓂᒃ ᐊᓪᓚᓯᒪᐅᑎᓯ ᐊᒻᒪᓗ ᐱᓇᓱᒍᒪᓂᓯᓐᓂᒃ ᐊᓪᓚᒍᑎᓯ ᖃᓪᓗᓇᑎᑑᕐᑎᓗᒋᑦ ᐅᐃᒍᐃᑎᑐᓪᓗ 
ᑎᑭᑎᓗᒋᑦ ᐅᕗᖓ: 
 
Human Resources Department 
Kativik Regional Government 
P.O. Box 9 
Kuujjuaq QC J0M 1C0 
E-mail: hrdirector@krg.ca  
 
ᑫᐋᔩ ᓈᒻᒪᖁᐊᕇᑦᑎᓯᔨᐅᕗᖅ ᐱᓇᓱᑦᑎᓭᑦ ᐱᕕᖃᕐᑎᓱᒋᑦ ᐊᑦᔨᒌᓂᒃ. ᒪᓕᓪᓗᒍ ᑖᓐᓇ ᐊᒻᒪᓗ ᔦᒥᔅ ᐯ ᐊᒻᒪᓗ ᑯᐯᒃ ᑕᕐᕋᖓᓄᑦ 
ᐊᖏᖃᑎᒌᒍᑎᒃ, ᐱᑦᔪᑏᑦ ᐊᑦᔨᐅᖏᓐᓂᖃᕈᓐᓇᑐᑦ ᐱᕙᓪᓕᑎᑕᐅᒋᐊᕐᓂᖏᓐᓄᑦ ᐃᓄᐃᑦ ᐃᓕᒐᓱᐊᕐᑐᑦ ᐱᓇᓱᒐᕐᑖᑎᑕᐅᖔᕋᓱᐊᕐᑎᓗᒋᑦ.  
 
ᐃᓕᒐᓱᐊᕐᑐᑦ ᓇᓪᓕᑳᕐᑌᑦ ᑭᓯᐊᓂ ᐊᐱᕐᓲᔭᕐᑕᐅᒍᒪᓗᑎᒃ ᑐᓴᕐᑎᑕᐅᓛᕐᑐᑦ. 

